
U skladu sa članom 5. i 6. Zakon o katastru komunalnih uređaja ("Službeni list SR BiH", 
broj: 21/77, 6/88 i 36/90), članom 3. i 4.  Pravilnika o izradi i održavanju katastra komunalnih 
uređaja ("Službeni list Federacije BiH", broj: 50/21), članom 34. i 91. Statuta Općine Travnik 
(Prečišćeni tekst – „Službene novine Općine Travnik“, broj: 11/05), i Mišljenja Federalne uprave za 
geodetske i imovinsko-pravne poslove Sarajevo broj: 05-26-5-135/22 od 01.02. 2022. godine, 
Općinsko vijeće na sjednici održanoj 12.05. 2022. godine, d o n o s i  
 

 
O D L U K U  

o usvajanju Programa izrade katastra komunalnih uređaja Općine Travnik  
 

 
Član 1. 

 
Usvaja se Program izrade katastra komunalnih uređaja Općine Travnik koji je sastavni dio 

ove Odluke. 
 

Član 2. 
 

Služba za urbanizam, građenje, katastar i imovinsko-pravne poslove Općine Travnik je 
odgovorna za pripremu aktivnosti kod izrade katastra komunalnih uređaja.  

 
Član 3. 

 
Pružatelj usluga za uspostavljanje baze podataka katastra komunalnih uređaja prema 

modelu podataka usvojenim od Federalne uprave za geodetske i imovinsko-pravne poslove 
Sarajevo će biti izabran putem javne nabavke. 

Rok za izvođenje poslova pružatelja usluga ponuđača koji bude izabran u postupku javne 
nabavke će biti utvrđen projektnim zadatkom i ugovorom. 

 
Član 4. 

 
Obavezuju se vlasnici komunalnih uređaja da do 31.12.2022. godine, Službi za urbanizam, 

građenje, katastar i imovinsko-pravne poslove dostave izrađene geodetske elaborate prema 
modelu podataka usvojenim od Federalne uprave za geodetske i imovinsko-pravne poslove 
Sarajevo za sve postojeće uređaje na području Općine Travnik. 

Svi elaborati koji budu dostavljeni bit će provedeni kroz bazu podataka komunalnih 
uređaja, uz plaćanje naknade propisane Odlukom o naknadama za korištenje podataka premjera i 
katastra Federacije BiH ("Službene novine Federacije BiH" broj 49/15). 

 
Član 5. 

 
 Za provođenje ove Odluke zadužuje se Služba za urbanizam, građenje, katastar i 

imovinsko-pravne poslove Općine Travnik. 
  
 
 
 
 
 
 
 
 

BOSNA I HERCEGOVINA 
FEDERACIJA BOSNA I HERCEGOVINA 

SREDNJOBOSANSKI KANTON 
KANTON SREDIŠNJA BOSNA 

OPĆINA TRAVNIK 
OPĆINSKO VIJEĆE 

BOSNIA AND HERZEGOVINA 
FEDERATION OF BOSNIA AND HERZEGOVINA 

CENTRAL BOSNIA CANTON 
TRAVNIK MUNICIPALITY 

MUNICIPAL COUNCIL 

Član 6. 
 

 Odluka stupa na snagu narednog dana od dana objave u “Službenim novinama Općine 
Travnik”  

 
 

Broj: 01-1-01-3-5-130/22       PREDSJEDAVAJUĆA 
Datum: 12.05. 2022. godine      OPĆINSKOG VIJEĆA TRAVNIK 
 
T r a v n i k                                                                                 Vlatka Lovrinović, dipl. teolog,s.r. 

Sukladno članku 5. i 6. Zakon o katastru komunalnih uređaja ("Službeni list SR BiH", broj: 
21/77, 6/88 i 36/90), članku 3. i 4.  Pravilnika o izradi i održavanju katastra komunalnih uređaja 
("Službeni list Federacije BiH", broj: 50/21), članku 34. i 91. Statuta Općine Travnik (Pročišćeni 
tekst – „Službene novine Općine Travnik“, broj: 11/05), i Mišljenja Federalne uprave za geodetske i 
imovinsko-pravne poslove Sarajevo broj: 05-26-5-135/22 od 1. 2. 2022. godine, Općinsko vijeće na 
sjednici održanoj 12. 5. 2022. godine, d o n o s i  
 

 
O D L U K U  

o usvajanju Programa izrade katastra komunalnih uređaja Općine Travnik  
 

 
Članak 1. 

 
Usvaja se Program izrade katastra komunalnih uređaja Općine Travnik koji je sastavni dio 

ove Odluke. 
 

Članak 2. 
 

Služba za urbanizam, građenje, katastar i imovinsko-pravne poslove Općine Travnik je 
odgovorna za pripremu aktivnosti kod izrade katastra komunalnih uređaja.  

 
Članak 3. 

 
Pružatelj usluga za uspostavljanje baze podataka katastra komunalnih uređaja prema 

modelu podataka usvojenim od Federalne uprave za geodetske i imovinsko-pravne poslove 
Sarajevo će biti izabran putem javne nabavke. 

Rok za izvođenje poslova pružatelja usluga ponuđača koji bude izabran u postupku javne 
nabave će biti utvrđen projektnim zadatkom i ugovorom. 

 
Članak 4. 

 
Obvezuju se vlasnici komunalnih uređaja da do 31.12. 2022. godine, Službi za urbanizam, 

građenje, katastar i imovinsko-pravne poslove dostave izrađene geodetske elaborate prema 
modelu podataka usvojenim od Federalne uprave za geodetske i imovinsko-pravne poslove 
Sarajevo za sve postojeće uređaje na području Općine Travnik. 

Svi elaborati koji budu dostavljeni bit će provedeni kroz bazu podataka komunalnih 
uređaja, uz plaćanje naknade propisane Odlukom o naknadama za korištenje podataka premjera i 
katastra Federacije BiH ("Službene novine Federacije BiH", broj: 49/15). 

 
Članak 5. 

 
 Za provođenje ove Odluke zadužuje se Služba za urbanizam, građenje, katastar i 

imovinsko-pravne poslove Općine Travnik. 

Članak 6. 
 

 Odluka stupa na snagu narednog dana od dana objave u “Službenim novinama Općine 
Travnik”  

 
 

Broj: 01-1-01-3-5-130/22      PREDSJEDATELJICA 
Nadnevak: 12. 5. 2022. godine        OPĆINSKOGA VIJEĆA TRAVNIK 
 
T r a v n i k                                                                                Vlatka Lovrinović, dipl. teolog,v.r. 

SREDNJOBOSANSKI KANTON/KANTON SREDIŠNJA BOSNA 
OPĆINA TRAVNIK 
Komisija za izradu i uspostavu digitalnog katastra 
komunalnih uređaja na Općine Travnik 
 
 
Broj: 04/04-28-32-33/21-2  
Datum: 21.01.2022.god. 
 

 
 
 
 
 
 
 
 
 
 
 
 
 
 
 
 
 

PROGRAM IZRADE KATASTRA KOMUNALNIH UREĐAJA 
 
 
 
 
 
 
 
 
 
 
 
 
 
 

Travnik, januar. 2022. godine 

1. UVOD 
 

Katastar komunalnih uređaja predstavlja zbirnu tehničku evidenciju o nadzemnim i 
podzemnim komunalnim uređajima, koja se izrađuje za teritoriju općine/grada, 
odnosno jedinice lokalne samouprave. 

U zavisnosti od vrste razlikujemo sljedeće komunalne uređaje: vodovodna mreža, 
kanalizaciona mreža, elektroenergetska mreža, toplovodna i parovodna mreža, 
telekomunikaciona mreža, gasovodna mreža, naftovodna mreža, sonovodna i drenažna 
mreža sa pripadajućim objektima, tunelima, skloništa, podzemni objekti i sl. 

Uporedo sa razvojem lokalne zajednice dolazi i do izgradnje prateće komunalne 
infrastrukture. Osnovni cilj katastra komunalnih uređaja jeste što tačnije prikazivanje 
položaja komunalnih uređaja na geodetskim planovima, kako bi stvorili sliku stvarnog 
stanja na terenu i dobili osnove za plansku, ekonomičnu i racionalnu izgradnju našeg 
prostora. 

 
Javna i druga preduzeća o svojim vodovima kao osnovnim sredstvima, vode evidenciju 
isključivo za svoje potrebe, tako da se vodi evidencija za svaku vrstu voda odvojeno ne 
vodeći pri tome računa o postojećim vodovima ostalih korisnika koji se nalaze na istom 
prostoru. Kroz neka područja prolaze vodovi za koje ne postoji nikakvi opisni tragovi, jer 
o njima nije uspostavljena evidencija, ili je ista izgubljena, ili su isti napušteni. 
Nedostatak jedinstvene i kvalitetne evidencije o svim vodovima na jednom mjestu 
dovodi do niza poteškoća u njihovom korištenju, jer se vrši prokopavanje u nepoznato, 
prekidaju se vodovi i sl. Također dolazi do poteškoća pri projektovanju novih 
komunalnih vodova, rekonstrukciji ili utvrđivanju kvarova na starim vodovima i dr. 

 
Dosadašnja evidencija općinskog organa uprave općine Travnik se zasniva na vođenju 
zbirne evidencije o komunalnim uređajima koja je veoma raznolika po vremenu i načinu 
nastanka, s tim da dio komunalnih uređaja koji je postojao u grafičkom (analognom) 
obliku na za to predviđenim planovima, tj. na korektostatima i indikacionim skicama nije 
pronađen u arhivskoj građi, dok su drugi komunalni uređaji sačuvani u vidu geodetskih 
elaborata koje su ovlaštene geodetske organizacije snimale za potrebe javnih i drugih 
preduzeća. Geodetski elaborati su izrađeni posebno u alfanumeričkom i grafičkom dijelu 
(dwg. formatu). 

 
Iz gore navedenog javlja se potreba da svi navedeni podaci budu objedinjeni i dostupni 
na jednom mjestu, kako bi bili upotrebljivi u svakom momentu i po raznim osnovama za 
sve korisnike ove evidencije. Osim tačnog položaja komunalnog voda, bitno je da 
jedinstvena evidencija, tj. baza podataka katastra komunalnih uređaja (u daljem tekstu: 
BPKKU), sadrži i podatke o vrsti, starosti, stanju, materijalu, presjeku, naponu, pritisku 
voda, o napuštenim vodovima, te vrsti svih popratnih objekata na vodu i njihovim 
karakteristikama. 
 

Ovim Programom predlaže se izrada, uspostavljanje i održavanje takve evidencije uz 
ostale sadržaje kao što su priprema i ažuriranje podataka, obuhvat, dinamika izrade, 
način finansiranja i dr. 

2. PRAVNI OSNOV I TEHNIČKI NORMATIVI 
 
Pravni osnov za izradu, uspostavu i održavanje komunalnih uređaja, odnosno o 
pristupanju izrade BPKKU sadržan je u zakonskim i podzakonskim aktima koji regulišu 
ovu oblast: 

 
- Zakon o katastru komunalnih uređaja ("Službeni list SR BiH" br. 21/77, 6/88 i 36/90) - 
Članom 5. i 6. navedenog zakona propisano je da je izrada i održavanje katastra 
komunalnih uređaja u nadležnosti općinskog organa uprave. 

 
- Pravilnik o izradi i održavanju katastra komunalnih uređaja ("Službeni list F BiH" broj 
50/21) - Članom 3. i 4. ovog Pravilnika je propisano da se katastar komunalnih uređaja 
izrađuje po općinama, na osnovu Programa koje donosi Općinsko vijeće uz predhodno 
pribavljeno mišljenje Federalne uprave za geodetske i imovinsko – pravne poslove (u 
daljem tekstu FGU). 

 
- Model podataka katastra komunalnih uređaja FBiH iz 2013. godine - definiran 
aktuelnim geoinformacijskim standardima (ISO 191110), 
 
kao i drugim tehničkim normativima iz oblasti premjera i geodetskih radova. 

 
 

3. IZRADA KATASTRA KOMUNALNIH UREĐAJA 
 
Obzirom da općina Travnik od 2014. godine održava katastarski operat u jedinstvenoj 
softverskoj aplikaciji u FBiH, odnosno BPKN, stvoreni su uslovi za izradu i uspostavljanje 
katastra komunalnih uređaja u digitalnoj formi. 
 
Osnova za uspostavljanje KKU je digitalni katastarski plan i postojeći geodetski elaborati 
snimanja komunalnih uređaja na području naše općine, koji su vlasnici istih dostavljali 
ovom organu na provođenje, ali zbog nepostojanja uspostavljenog KKU elaborati su se 
samo zaprimali i odlagali, bez bilo kakvog daljeg postupanja uz izdavanje uvjerenja o 
svemu navedenom. 
 
Ovim Programom želi se uspostaviti digitalni katastarski plan sa svim komunalnim 
uređajima na području naše općine, uspostaviti metode daljnjeg održavanja i sakupljanja 
podataka, način korištenja i izdavanja istih podataka. 
 
Objedinjavanje podataka o kumunalnim uređajima u jedinstvenu evidenciju predstavlja 
višostruku korist i mogućnost ekonomskog dobitka, te se postiže sljedeće: 
 
 - dobijanje jeftine podloge katastra komunalnih uređaja, 
 - zadovoljenje sve većih potreba za geodetskim planovima KKU različitih razmjera 
 za potrebe urbanizma, projektovanja i planiranja, 
 - brzu i lako dostupnu evidenciju o komunalnim uređajima i dobijanje podataka o 
 istim, 
 - povečanje efikasnosti u radu geodetske službe katastra komunalnih uređaja, 
 - stvaranje digitalne osnove za buduću jedinstvenu bazu geoinformacionog 
sistema općine Travnik, njenih javnih preduzeća i ustanova, te drugih zainteresovanih 
korisnika.  

 Prikupljanje podataka 
Izrada katastra komunalnih uređaja podrazumijeva sve terenske i kancelarijske radove 
koji se vrše u cilju prikupljanja podataka radi njihovog evidentiranja na geodetskim 
planovima. 

Prema Pravilniku o izradi i održavanju katastra komunalnih uređaja metode prikupljanja 
podataka potrebnih za izradu BPKKU su sljedeće: 

• Primarna metoda u koju spadaju geodetske metode snimanja i to: ortogonalna, 
polarna, aerofotogrametrijska, metoda globalnog pozicioniranja i geometrijski 
nivelman, 

• Sekundarna metoda koja se odnosi na prikupljanje podataka skeniranjem, 
georeferenciranjem i vektorizacijom radnih originala planova komunalnih uređaja. 
Priprema, skeniranje i georeferenciranje se vrši prema odredbama Pravilnika o bazi 
podataka katastra nekretninama („Službene novine Federacije BiH“, broj 21/08, 
14/09, 54/09 i 85/10), a vektorizacija sadržaja plana katastra komunalnih uređaja i 
izrada BPKKU vrši se u skladu sa Modelom podataka katastra komunalnih uređaja, 

• Preuzimanjem podataka iz postojećih numeričkih izvora, 
• Preuzimanjem podataka iz postojećih digitalnih izvora, 
• Kombinacijom pomenutih metoda. 

 
Izrada katastra komunalnih uređaja i BPKKU obuhvata i njegovu izradu na osnovu 
evidencija koje su, za pojedinu vrstu komunalnih uređaja, dužni u skladu sa propisima 
iz ove oblasti izraditi i voditi njihovi korisnici. Prema tome, potrebno je prikupiti podatke i 
postojeću dokumentaciju o izgrađenim komunalnim uređajima kojima raspolažu 
državni organi, javna i komunalna preduzeća, privredna društva te nakon toga ocijeniti 
njihovu upotrebljivost za izradu baze podataka. Analizom je utvrđeno da postoje 
sljedeći  korisnici komunalnih uređaja na području općine Travnik: 

- BH Telecom d.d. Sarajevo, 
- JP Elektroprivreda BiH d.d. Sarajevo, 
- JP Elektroprivreda HZ-HB d.d. Mostar 
- JP BH POŠTA d.o.o. Sarajevo 
- JP HRVATSKE TELEKOMUNIKACIJE d.d. Mostar 
- JKP "BAŠBUNAR" Travnik 
- JKP "TREBIŠNJICA"  d.o.o. Nova Bila Travnik 
- UNIS ENERGETIKA d.o.o. Travnik 
- MTEL A.D. BANJA LUKA 
- TELEMACH BH d.o.o. Sarajevo 
- Projektanti i izvođači građevinskih i drugih radova, 
- Vlasnici solarnih panela, 
- Vlasnici benziskih pumpi i dr. 

 
Obavezni podaci o uređaju koji se prikupljaju su: položaj, materijal, oznaka sistema, 
dužina, presjek, napon, broj vodova, dimenzije kanala i dr., a po mogućnosti i ostale 
podatke kao što su godina postavljanja, na koji način je vod otkriven prilikom snimanja i 
dr. 

 Sadržaj BPKKU 
Sadržaj BPKKU propisan je Modelom podataka katastra komunalnih uređaja a čine ga: 

 
- Popis komunalnih uređaja - sadrži vrstu komunalnog uređaja i naznaku trenutnog 
korištenja (da li je u upotrebi, je li napušten ili uklonjen), identifikacijski broj komunalnog 
uređaja i pripadajućih objekata, dužinu izgrađenog uređaja, podatke o korisniku 
komunalnog uređaja, broj protokola u okviru kalendarske godine, podatke o izvođačima 
geodetskog snimanja, nazive katastarskih općina preko kojih vod prelazi, naziv JLS, 
naseljenog mjesta, ulica i kućni broj ukoliko je komunalni uređaj izgrađen u svrhu 
kućnog priključka i dr., 

 
- Popis korisnika komunalnih uređaja - sadrži redni broj upisa korisnika komunalnog 
voda, podatke o korisniku komunalnog voda koji su određeni strukturom Modela 
podataka, vrstu i oznaku komunalnog uređaja kojim korisnik upravlja, 

 
- Plan komunalnih uređaja - predstavlja grafički prikaz BPKKU. Grafičku osnovu za 
prikaz BPKKU čini baza podataka katastra nekretnina te postojeće georeferencirane 
rasterske podloge, odnosno digitalni plan. 

 
- Zbirka elaborata komunalnih uređaja - sastoji se iz prihvaćenih elaborata geodetskog 
snimanja komunalnih uređaja. 

 
 
4. AKTIVNOSTI U POSTUPKU IZRADE KATASTRA KOMUNALNIH UREĐAJA I BPKKU 
 

 Pripremna faza 
- Općina Travnik je u budžetu ove godine predvidjela sredstva za uspostavu BPKKU 

i istovremeno podnijela zahtjev za sufinansiranje FGU Sarajevo kako bi ovaj 
Prijekat bio realizovan, 

- Program izrade katastra komunalnih uređaja i BPKKU koji predlaže općinski organ 
uprave uz predhodno pribavljeno mišljenje FGU, 

- Prijedlog Odluke o usvajanju Programa izrade katastra komunalnih uređaja koju 
usvaja Općinsko vijeće prema Članu 4. Pravilnika o izradi katastra komunalnih 
uređaja, 

- Projektni zadatak izrade BPKKU, koji sadrži zatečeno stanje evidencije KKU, 
problematiku postojećeg stanja, očekivano stanje nakon uspostave, definisane 
pojedine faze Projekta, dinamika i metodologija rada, ljudska, materijalna i 
financijska sredstva. 

 
Projektni zadatak posebno sadrži: 

a) područje izrade, zahtijevanu tačnost, obim i količinu radova i usluga, 
b) način skeniranja i georeferenciranja analognih planova, 
c) analizu i način preuzimanja podataka geodetske osnove, 
d) način preuzimanja podataka BPKN, 
e) način vektorizacije georeferenciranih planova, kontrola i izrada BPKKU, 
f) sadržaj tehničke dokumentacije o izradi katastra komunalnih uređaja i BPKKU, 

g) druge podatke značajne za izradu BPKKU, 
 

- Saglasnosti FGU na Projektni zadatak koji predlaže općinski organ uprave 
 
 

 Faza izrade BPKKU 
- Primopredaja podataka izabranom pružatelju usluga, 
- Konverzija i migracija podataka svih elaborata KKU u skladu sa modelom 

podataka, 
- Stručni i tehnički nadzor nad projektnim aktivnostima i izradom BPKKU, 
- Projekat izvedenog stanja BPKKU sadrži: Program izrade katastra komunalnih 

uređaja i BPKKU, projektni zadatak sa svim eventualnim izmjenama koje su 
nastale tokom realizacije, tehnički izvještaj sa pratećim dokumentima, dnevnik 
radova, 

- Pregled i prijem izvedenih radova vrši nadležni organ općine,  
- Rok završetka šest mjeseci od dana potpisivanja Ugovora sa izabranim 

pružateljem usluga. 
 
 

 Faza uspostave i održavanja BPKKU 
- Instalacija i podešavanje softvera za izradu i održavanje KKU, 
- Obuka korisnika sistema, 
- Prijedlog Odluke o proglašenju uspostave BPKKU za općinu Travnik, 
- Obavještavanje korisnika komunalnih uređaja o uspostavi BPKKU za 

teritoriju općine Travnik, a u skladu sa tim i obavještavanje o njihovim 
obavezama, 

- Godišnje održavanje i praćenje uz koordinaciju sa FGU. 
 
 
 
 5. FINANSIRANJE 

U članu 7. Zakona o katastru komunalnih uređaja propisano je da troškove 
(kancelarijske) izrade i održavanja katastra komunalnih uređaja snosi Općinski organ 
uprave na čijoj se teritoriji vrši uspostava. 

 
Općina Travnik je u budžetu za 2022. godinu predvidjela sredstva za uspostavu 
katastra komunalnih uređaja u iznosu od 35.000 KM. Analizom postojećih i dostavljenih 
geodetskih elaborata snimljenih komunalnih uređaja došlo se do zaključka da bi 
procjenjena vrijednost za unos podataka iz elaborata dužine cca 820 km vodova (izrada 
BPKKU) iznosila cca 50.000,00 KM sa PDV-om. 
 
Federalna uprava za geodetske i imovinsko-pravne poslove u Sarajevu je iskazala 
spremnost da u vidu Sporazuma o zajedničkom finansiranju podrži ovaj vid Projekta, a 
ukoliko Vlada FBiH u svom budžetu za tekuću godinu obezbjedi potrebna sredstva. 

6. ODRŽAVANJE BPKKU I KORIŠTENJE PODATAKA 
 

Održavanje katastra komunalnih uređaja obuhvata utvrđivanje i snimanje promjena na 
komunalnim uređajima, izradu, pregled i prihvatanje elaborata geodetskog snimanja 
komunalnih uređaja, te provođenje promjena i unos podataka u BPKKU. 

Korisnici komunalnih uređaja, dužni su općinskom organu uprave prijaviti geodetsko 
snimanje komunalnih uređaja, te predati elaborat geodetskog snimanja u analognom i 
digitalnom obliku. Nakon što se izvrši pregled elaborata od strane ovlaštenog općinskog 
službenika, te korisnik izmiri obaveze koje su propisane važećom Odlukom o 
naknadama za vršenje usluga iz oblasti premjera i katastra, pristupa se provođenju 
promjena u BPKKU, te ovi podaci postaju službeni podaci o komunalnim uređajima. 
Kroz naknade koje se ostvaruju za provođenje promjena u BPKKU omogućuje se 
samofinansiranje održavanja navedene baze podataka. 
 
Zakonom o katastru komunalnih uređaja uvid u podatke katastra komunalnih uređaja je 
omogućen organima uprave, preduzećima, ustanovama, udruženjima građana i drugim 
pravnim licima samo za službene potrebe. Uvid se vrši u službenim prostorijama u 
prisustvu ovlaštenog službenog lica. 

 
Nadležni općinski organ dužan je na traženje zainteresovane stranke izdati prepis ili 
kopiju podataka katastra komunalnih uređaja, ukoliko za podatke posebnim propisom 
nije drugačije određeno. Za korištenje podataka katastra komunalnih uređaja plaća se 
naknada čija je visina određena Odlukom o naknadama za korištenje podataka 
premjera i katastra ("Službene novine Federacije BiH ", broj 49/15). 

7. ZAKLJUČAK 
 

Nosilac planiranih aktivnosti na izradi katastra komunalnih uređaja i BPKKU je Služba 
za urbanizam, građenje, katastar i imovinsko-pravne poslove u saradnji sa FGU. Sve 
aktivnosti su usklađene sa važećim zakonskim propisima, a sama uspostava katastra 
komunalnih uređaja predstavlja zakonsku obavezu u skladu sa članom 35. Zakona o 
katastru komunalnih uređaja. 
 
Izrada BPKKU predstavlja značajan razvojni projekat, čijom bi realizacijom općine i 
drugi korisnici dobili pouzdanu, savremenu i jedinstvenu evidenciju o komunalnim 
uređajima u digitalnom obliku. Izrada navedene baze podataka omogućuje zaštitu 
komunalne i druge infarstrukture, olakšano provođenje općinskih Odluka o komunalnim 
taksama, Odluka o građevinskom zemljištu i čini osnovu za učinkovito i precizno 
izdavanje rješenja obveznicima naknada. Također eksploatacijom ove evidencije, 
odnosno BPKKU i naplatom taksi za korištenje podataka iz ove oblasti, kroz nekoliko 
narednih godina izvršio bi se povrat uloženih sredstava. 
 
 

Komisija za izradu i uspostavu digitalnog katastra komunalnih uređaja  
 

Vekas Njegović, s.r.  
 

Aida Skrobo s.r.   
 

Nejra Pašalić s.r. 

Na osnovu člana 13. Zakona o principima lokalne samouprave („Službene novine Federacije 
BiH”, broj 49/06 i 51/09), a u vezi sa članom 91. stav (1) Statuta Općine Travnik (Prečišćeni tekst - 
„Službene novine Općine Travnik“, broj: 11/05), Općinsko vijeće Travnik, na sjednici održanoj dana 
12.05. 2022. godine, d o n o s i 
 
 

O  D  L  U  K  U  
o izmjenama i dopunama odluke o uslovima i načinu davanja u zakup 

poslovnih zgrada i poslovnih prostorija 
 
 

Član 1. 
 

U Odluci o uslovima i načinu davanja u zakup poslovnih zgrada i poslovnih prostorija 
(„Službene novine Općine Travnik“, broj: 2/05; 2/13 i 7/17), član 3., mijenja se i glasi: 

 
Poslovni prostori svrstavaju se u dvije zone: 
(1) Zona „A“ koja obuhvata poslovne prostore koji se nalaze u užem gradskom području i to 

ulice Šumeće, Žitarnica, Bosanska i Aleja konzula zaključno sa kružnim tokom na Meljancu.  
(2) Zona „B“ koja obuhvata poslovne prostore koji se nalaze van užeg gradskom područja 

preciziranog u prethodnom stavu.  
 

Član 2. 
 
Član 4. mijenja se i glasi:   

 
(1) Početna cijena zakupa poslovnih prostora u zoni “A” po m2 iznosi 10,00 KM. 
(2) Početna cijena zakupa poslovnih prostora u zoni  “B”, po m2 iznosi 7,5 KM.“ 

 
Član 3. 

 
„Član 5. mijenja se i glasi: 

 
(1) Davanje u zakup poslovnih prostora vršit će se putem licitacije, po početnoj cijeni zakupa 

iz prethodnog člana.  
 
(2) Oglas o davanju u zakup poslovnih prostorija putem licitacije objavit će se u jednom od 

dnevnih listova u F BiH, u jednom navratu. 
 

(3) Prva licitacija može se održati samo ako učestvuje najmanje tri učesnika. Druga licitacija 
može se održati ako učestvuju najmanje dva učesnika. 

 
(4) Ukoliko se nije uspjelo sa davanjem u zakup poslovnih prostora putem licitacije, isti se 

može dati u zakup putem naposredne pogodbe, s tim da cijena zakupa poslovnog 
prostora ne može biti manja od početne cijene. 

 
(5) Neposrednom pogodbom davat će se u zakup poslovni prostori državnim institucijama, 

organima uprave, javnim ustanovama i ostalim subjektima javne, zakonodavne i izvršne 
vlasti po cijeni koja ne može biti niža od 5,00 KM po m2. 

 
 
 
 

BOSNA I HERCEGOVINA 
FEDERACIJA BOSNA I HERCEGOVINA 

SREDNJOBOSANSKI KANTON 
KANTON SREDIŠNJA BOSNA 

OPĆINA TRAVNIK 
OPĆINSKO VIJEĆE 

BOSNIA AND HERZEGOVINA 
FEDERATION OF BOSNIA AND HERZEGOVINA 

CENTRAL BOSNIA CANTON 
TRAVNIK MUNICIPALITY 

MUNICIPAL COUNCIL 

Član 4. 
 

Član 9., stav (2.) i (3.), mijenja se i glasi: 
„(2) Nakon isteka ugovorenog perioda, zakupac može podnijeti zahtjev za obnovu ugovora. 
Ukoliko je zakupac uredno izvršavao svoje obaveze ugovor će se obnoviti za još jednu godinu. 
(3) Ovim članom su obuhvaćeni i postojeći ugovori, te će zakupcima čija je cijena zakupa niža 
od početne cijene biti ponuđen ugovor sa izmijenjenim uslovima sa početnom cijenom 
definisanom u članu 4., ali bez provođenja licitacije.“ 

                                                           
Član 5. 

 
Odluka stupa na snagu narednog dana od dana objavljivanja u „Službenim novinama Općine 

Travnik“. 
 
 
Broj: 01-1-01-3-5-131/22                                                                            PREDSJEDAVAJUĆA 
Datum; 12.05. 2022. godine                                                                OPĆINSKOG VIJEĆA TRAVNIK 
 
T r a v n i k                                                                                      Vlatka Lovrinović, dipl. teolog,s.r. 

Temeljem članka 13. Zakona o principima lokalne samouprave („Službene novine Federacije 
BiH”, broj: 49/06 i 51/09), a u vezi sa člankom 91. stavak (1) Statuta Općine Travnik (Pročišćeni tekst - 
„Službene novine Općine Travnik“, broj: 11/05), Općinsko vijeće Travnik, na sjednici održanoj dana 12. 
5. 2022. godine, d o n o s i 
 
 

O  D  L  U  K  U  
o izmjenama i dopunama odluke o uvjetima i načinu davanja u zakup poslovnih 

zgrada i poslovnih prostorija 
 
 

Članak 1. 
 

U Odluci o uvjetima i načinu davanja u zakup poslovnih zgrada i poslovnih prostorija 
(„Službene novine Općine Travnik“, broj: 2/05; 2/13 i 7/17), članak 3., mijenja se i glasi: 

 
Poslovni prostori svrstavaju se u dvije zone: 
(1) Zona „A“ koja obuhvata poslovne prostore koji se nalaze u užem gradskom području i to 

ulice Šumeće, Žitarnica, Bosanska i Aleja konzula zaključno sa kružnim tokom na Meljancu.  
(2) Zona „B“ koja obuhvata poslovne prostore koji se nalaze van užeg gradskom područja 

preciziranog u prethodnom stavku.  
 

Članak 2. 
 
Članak 4. mijenja se i glasi:   

 
(1) Početna cijena zakupa poslovnih prostora u zoni “A” po m2 iznosi 10,00 KM. 
(2) Početna cijena zakupa poslovnih prostora u zoni  “B”, po m2 iznosi 7,5 KM.“ 

 
Članak 3. 

 
„Članak 5. mijenja se i glasi: 

 
(1) Davanje u zakup poslovnih prostora vršit će se putem licitacije, po početnoj cijeni zakupa 

iz prethodnog članka.  
 
(2) Oglas o davanju u zakup poslovnih prostorija putem licitacije objavit će se u jednom od 

dnevnih listova u F BiH, u jednom navratu. 
 

(3) Prva licitacija može se održati samo ako učestvuje najmanje tri učesnika. Druga licitacija 
može se održati ako učestvuju najmanje dva učesnika. 

 
(4) Ukoliko se nije uspjelo sa davanjem u zakup poslovnih prostora putem licitacije, isti se 

može dati u zakup putem neposredne pogodbe, s tim da cijena zakupa poslovnog 
prostora ne može biti manja od početne cijene. 

 
(5) Neposrednom pogodbom davat će se u zakup poslovni prostori državnim institucijama, 

organima uprave, javnim ustanovama i ostalim subjektima javne, zakonodavne i izvršne 
vlasti po cijeni koja ne može biti niža od 5,00 KM po m2. 

SREDNJOBOSANSKI KANTON 
KANTON SREDIŠNJA BOSNA 

Članak 4. 
 

Članak 9., stavak (2.) i (3.), mijenja se i glasi: 
„(2) Nakon isteka ugovorenog perioda, zakupac može podnijeti zahtjev za obnovu ugovora. 
Ukoliko je zakupac uredno izvršavao svoje obveze ugovor će se obnoviti za još jednu godinu. 
(3) Ovim člankom su obuhvaćeni i postojeći ugovori, te će zakupcima čija je cijena zakupa 

niža od početne cijene biti ponuđen ugovor sa izmijenjenim uvjetima sa početnom cijenom 
definiranom u članku 4., ali bez provođenja licitacije.“ 

                                                           
Članak 5. 

 
Odluka stupa na snagu narednog dana od dana objavljivanja u „Službenim novinama Općine 

Travnik“. 
 
 
Broj: 01-1-01-3-5-131/22                                                                           PREDSJEDATELJICA 
Nadnevak; 12. 5. 2022. godine                                                          OPĆINSKOGA VIJEĆA TRAVNIK 
 
T r a v n i k                                                                                Vlatka Lovrinović, dipl. teolog,v.r. 

Na osnovu člana 13  Zakona o principima lokalne samouprave u Federaciji Bosne i 

Hercegovine ( “Službene novine Federacije Bosne i Hercegovine”, broj: 49/06 i 51/09), člana 8. 
Zakona o socijalnom neprofitnom stanovanju SBK/KSB (“Službene novine SBK/KSB broj: 10/21) 
člaka 91. Statuta Općine Travnik ( “Službene novine Općine Travnik” - Prečišćeni tekst broj: 11/05), 
u skladu sa Sporazumom o saradnji na sprovođenju državnog projekta “Zatvaranje kolektivnih 
centara kroz omogućavanje javnih stambenih rješenja” u okviru Projekta CEB II- Podprojekat 
Općina Travnik broj: 01-275/16 od 2. 3.2016. godine, Općinsko vijeće Travnik na sjednici održanoj 
12.05. 2022. godine, d o n o s i  

 
 

O D L U K U  
O zatvaranju kolektivnog centra/naselja Dolac na Lašvi kroz implementaciju 
Projekta CEB II “Zatvaranje kolektivnih centara kroz omogućavanje javnih 

stambenih rješenja” Podprojekat Općina Travnik  
  

Član 1. 
 
Ovom Odlukom određuje se zatvaranje kolektivnog centra/naselja Dolac na Lašvi u 

Travniku, a koji je služio u svrhu obezbjeđivanja stambenog zbrinjavanja interno raseljenih lica i 
drugih korisnika kolektivnih i alternativnih vidova smještaja čije zatvaranje je predviđeno u sklopu 
Projekta CEB II “Zatvaranje kolektivnih centara kroz omogućavanje javnih stambenih rješenja” 
podprojekat Općina Travnik. 

  
Član 2. 

 
Korisnicima kolektivnog centra/naselja obezbijeđene su stambene jedinice kroz 

implementaciju Projekta CEB II “Zatvaranje kolektivnih centara kroz omogućavanje javnih 
stambenih rješenja” podprojekat Općina Travnik. 
  Svi korisnici koji su bili smješteni u kolektivnom centru i ostvarili pravo, smješteni su u 
novoizgrađenoj zgradi neprofitno socijalnog stanovanja Dolac n/L.  

  
Član 3. 

 
Izmjene i dopune ove Odluke vršit će se po postupku i na način njenog donošenja.  

 
Član 4. 

 
Odluka stupa na snagu danom objavljivanja u “Službenim novinama Općine Travnik”. 

 
 
Broj:01-1-01-3-5-132/22                                                                            PREDSJEDAVAJUĆA 
Datum: 12. 05. 2022. godine                                                           OPĆINSKOG VIJEĆA TRAVNIK 
                                                                                                               
T r a v n i k                                                                           Vlatka Lovrinović, dipl. teolog,s.r. 

Temeljem članka 13  Zakona o principima lokalne samouprave u Federaciji Bosne i 

Hercegovine ( “Službene novine Federacije Bosne i Hercegovine”, broj: 49/06 i 51/09), članka 8. 
Zakona o socijalnom neprofitnom stanovanju KSB/SBK (“Službene novine KSB/SBK”, broj: 10/21) 
članka 91. Statuta Općine Travnik ( “Službene novine Općine Travnik” - Prečišćeni tekst broj: 
11/05), sukladno Sporazumu o suradnji na sprovođenju državnog projekta “Zatvaranje kolektivnih 
centara kroz omogućavanje javnih stambenih rješenja” u okviru Projekta CEB II- Podprojekat 
Općina Travnik broj: 01-275/16 od 2. 3.2016. godine, Općinsko vijeće Travnik na sjednici održanoj 
12.5. 2022. godine, d o n o s i  

 
 

O D L U K U  
O zatvaranju kolektivnog centra/naselja Dolac na Lašvi kroz implementaciju 
Projekta CEB II “Zatvaranje kolektivnih centara kroz omogućavanje javnih 

stambenih rješenja” Podprojekat Općina Travnik  
  

Članak 1. 
 
Ovom Odlukom određuje se zatvaranje kolektivnog centra/naselja Dolac na Lašvi u 

Travniku, a koji je služio u svrhu osiguranja stambenog zbrinjavanja interno raseljenih osoba i 
drugih korisnika kolektivnih i alternativnih vidova smještaja čije zatvaranje je predviđeno u sklopu 
Projekta CEB II “Zatvaranje kolektivnih centara kroz omogućavanje javnih stambenih rješenja” 
podprojekat Općina Travnik. 

  
Članak 2. 

 
Korisnicima kolektivnog centra/naselja osigurane su stambene jedinice kroz 

implementaciju Projekta CEB II “Zatvaranje kolektivnih centara kroz omogućavanje javnih 
stambenih rješenja” podprojekat Općina Travnik. 
  Svi korisnici koji su bili smješteni u kolektivnom centru i ostvarili pravo, smješteni su u 
novoizgrađenoj zgradi neprofitno socijalnog stanovanja Dolac n/L.  

  
Članak 3. 

 
Izmjene i dopune ove Odluke vršit će se po postupku i na način njenog donošenja.  

 
Članak 4. 

 
Odluka stupa na snagu danom objavljivanja u “Službenim novinama Općine Travnik”. 

 
 
Broj:01-1-01-3-5-132/22                                                                            PREDSJEDATELJICA 
Nadnevak: 12. 5. 2022. godine                                                     OPĆINSKOGA VIJEĆA TRAVNIK 
                                                                                                               
T r a v n i k                                                                        Vlatka Lovrinović, dipl. teolog,v.r. 

              Na osnovu člana 31. Statuta Općine Travnik (Prečišćeni tekst – „Službene novine Općine 
Travnik“, broj: 11/05), budžeta Općine Travnik za 2022. godinu  („Službene novine Općine 
Travnik“, broj: 23/21) i člana 2. Odluke o imenovanju Odbora za poljoprivredu („Službene novine 
Općine Travnik“, broj: 3/21), Općinsko vijeće na sjednici održanoj 12.05. 2022. godine, d o n o s i 
 

 
P R O G R A M  

novčanih poticaja za unapređenje poljoprivredne proizvodnje  
Općine Travnik za 2022. godinu 

 
OPĆI USLOVI 

Novčane poticaje u primarnoj poljoprivrednoj proizvodnji mogu ostvariti poljoprivredni 
proizvođači koji ispunjavaju slijedeće opće uslove: 

1. Upisani su u Registar poljoprivrednih gazdinstava i Registar klijenata u Općini Travnik do 
dana objave javnog poziva, te su obavili ažuriranje podataka u 2022. godini. 

2. Blagovremeno podnesu zahtjev za novčani poticaj s potrebnom dokumentacijom i 
ispune sve propisane uslove. 

3. Zahtjev za jednu ili više vrsta proizvodnje podnosi nosilac poljoprivednog gazdinstva (za 
svaku vrstu proizvodnje podnosi poseban zahtjev). Podnošenje zahtjeva se vrši u predviđenim 
rokovima, koji će biti naznačeni u javnom pozivu za svaku vrstu poticaja. 

1. ANIMALNA PROIZVODNJA 

1.1. Poticaj za proizvodnju svježeg kravljeg mlijeka 
 

Pravo na novčani poticaj imaju proizvođači koji su ostvarili pravo za ovu proizvodnju na 
federalnom nivou, u 2021. godini. Poticaj se obračunava na osnovu spiskova o predatim 
količinama mlijeka koje će Općina po službenoj dužnosti tražiti od nadležnog Ministarstva. 

Isplata poticajnih sredstava će se vršiti na tekuće račune proizvođača, koji su evidentirani u 
RPG i RK do zatvaranja javnog poziva za poticaj. 
 
1.2. Poticaj za uzgoj rasplodnih ovaca 
 

Pravo na novčani poticaj imaju poljoprivredni proizvođači koji u uzgoju imaju minimalno 50 
obilježenih ovaca i 50 obilježenih jagnjadi. Poticaj će se isplaćivati po grlu. 

Da bi proizvođači ostvarili pravo na poticaj, potrebno je da dostave slijedeću 
dokumentaciju: 

 
1. Dokaz nadležne veterinarske stanice o obilježenom potomstvu (jagnjadi) od ovaca za 

koje se očekuje novčana podrška -D1 obrazac (ovjerena kopija) 
2. Potvrdu o provedenim obaveznim mjerama (ovjerena kopija) 
3. Uvjerenje nadležne Porezne uprave Federacije BiH izdato u tekućoj godini na ime 

podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija)  

4.Potvrda banke o otvorenom aktivnom tekućem računu korisnika, ne starija od 60 dana. 
 
 
 

BOSNA I HERCEGOVINA 
FEDERACIJA BOSNA I HERCEGOVINA 

SREDNJOBOSANSKI KANTON 
KANTON SREDIŠNJA BOSNA 

OPĆINA TRAVNIK 
OPĆINSKO VIJEĆE 

BOSNIA AND HERZEGOVINA 
FEDERATION OF BOSNIA AND HERZEGOVINA 

CENTRAL BOSNIA CANTON 
TRAVNIK MUNICIPALITY 

MUNICIPAL COUNCIL 

1.3. Poticaj za uzgoj rasplodnih krmača i nazimica 
 

Pravo na novčani poticaj imaju poljoprivredni proizvođači koji u uzgoju imaju minimalno 2 
rasplodne krmače ili nazimice, i da su obilježene u skladu s Pravilnikom o obilježavanju i kontroli 
kretanja životinja u Bosni i Hercegovini.  

Da bi proizvođači ostvarili pravo na poticaj, potrebno je da dostave slijedeću 
dokumentaciju: 

1. Potvrdu o provedenim obaveznim mjerama (ovjerena kopija) 
2. Uvjerenje nadležne Porezne uprave Federacije BiH izdato u tekućoj godini na ime 

podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija) 

3. Potvrda banke o otvorenom aktivnom tekućem računu korisnika, ne starija od 60 dana. 
 
1.4. Poticaj za proizvodnju svinjskog mesa 
 

Pravo na novčani poticaj imaju poljoprivredni proizvođači koji u uzgoju imaju minimalno 2 
tovne svinje ( svinja preko 30kg), i da su obilježene u skladu s Pravilnikom o obilježavanju i kontroli 
kretanja životinja u Bosni i Hercegovini.  

Da bi proizvođači ostvarili pravo na poticaj, potrebno je da dostave slijedeću 
dokumentaciju: 

1. Potvrdu o provedenim obaveznim mjerama (ovjerena kopija) 
2. Uvjerenje nadležne Porezne uprave Federacije BiH izdato u tekućoj godini na ime 

podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija) 

3. Potvrda banke o otvorenom aktivnom tekućem računu korisnika, ne starija od 60 dana. 
 
1.5. Poticaj za uzgoj 18 – sedmičnih pilenki 

 
Da bi poljoprivredni proizvođači ostvarili pravo na poticaj, potrebno je da dostave slijedeću 

dokumentaciju: 
1. Račun od dobavljača o porijeklu nabavljenih pilenki; 
2. Potvrda od nadležne veterinarske stanice o zdravstvenoj ispravnosti pilenki; 
3. Uvjerenje nadležne Porezne uprave Federacije BiH izdato u tekućoj godini na ime 

podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija) 

4. Potvrda banke o otvorenom aktivnom tekućem računu korisnika, ne starija od 60 dana. 

1.6. Poticaj za koke nosilje 

Da bi poljoprivredni proizvođači ostvarili pravo na poticaj, potrebno je da dostave slijedeću 
dokumentaciju: 

1.  Potvrdu od nadležne veterinarske stanice o provedenom nadzoru i ispravnosti 
konzumnih jaja (sa navedenim veterinarskim brojem) 

2. Uvjerenje nadležne Porezne uprave Federacije BiH izdato u tekućoj godini na ime 
podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija) 

3. Potvrda banke o otvorenom aktivnom tekućem računu korisnika, ne starija od 60 dana 

1.7. Poticaj za pčelarstvo 

Pravo na novčani poticaj imaju poljoprivredni proizvođači koji u uzgoju imaju minimalno 20 
pčelinjih zajednica.  

Da bi poljoprivredni proizvođači ostvarili pravo na poticaj, potrebno je da dostave slijedeću 
dokumentaciju: 

1. Ovjerenu izjavu Udruženja pčelara o broju pčelinjih zajednica 
2. Potvrdu o provedenim obaveznim mjerama 
3. Uvjerenje nadležne Porezne uprave Federacije BiH izdato u tekućoj godini na ime 

podnosioca zahtjeva iz kojeg je vidljivo da podnosilac nema dospjelih, a neizmirenih obaveza za 
period od 01.01.-31.12. prethodne godine, a za obrte i uvjerenje Uprave za indirektno oporezivanje 
BiH kao dokaz da nisu u sistemu PDV-a  za navedeni period (ovjerena kopija) 

4. Potvrda banke o otvorenom aktivnom tekućem računu korisnika, ne starija od 60 dana 
 
TABELARNI PRIKAZ PROGRAMA POTICAJA SA IZNOSIMA PO JEDINICI MJERE 
 
R.br. NAZIV POTICAJA Procjena iznosa potrebnih sredstava u KM 

(prema podatcima o brojnom stanju stoke iz 
prethodne godine) 

1. ANIMALNA PROIZVODNJA  

1.1. 

Poticaj za proizvodnju svježeg kravljeg 
mlijeka (za proizvođače koji su ostvarili 
pravo za ovu proizvodnju na federalnom 
nivou, u 2021. godini.) 

71.000,00 KM 

1.2. Poticaj za uzgoj rasplodnih ovaca (minimalno 
50 ovaca i 50 jagnjadi) 60.000,00 KM 

1.3. Poticaj za uzgoj rasplodnih krmača i nazimica  14.000,00 KM 
1.4. Poticaj za proizvodnju svinjskog mesa 24.000,00 KM 
1.5. Poticaj za 18-sedmične pilenke 7.500,00 KM 
1.6. Poticaj za koke nosilje 7.500,00KM 
1.7. Poticaj za pčelarstvo 16.000,00KM 

 UKUPNO 200.000KM 
 
 
Visina poticaja za svaku proizvodnju, kao i maksimalan iznos po podnijetom zahtjevu će biti 
utvrđeni prema broju podnesenih zahtjeva, u skladu sa raspoloživim sredstvima. 
 
Ukoliko se planirana sredstva po nekim vrstama novčanih poticaja u potpunosti ili 
djelimično ne iskoriste, ista se mogu prebaciti i utrošiti na neku drugu proizvodnju. 
 
Provjera podataka u Registru poljoprivrednih gazdonstava I Registru klijenata će se vršiti po 
službenoj dužnosti. 
 
Nepotpune prijave, i prijave nakon predviđenih rokova, neće biti razmatrane. 
Odabir i obračun korisnika poticaja u poljoprivrednoj proizvodnji za 2022. godinu izvršiti će Odbor 
za poljoprivredu Općinskog vijeća, na osnovu  uslova definisanih Programom  novčanih poticaja za 
unapređenje poljoprivredne proizvodnje Općine Travnik za 2022. godinu. 
 

 
Broj: 01-1-01-3-5-133/22 PREDSJEDAVAJUĆA 
Datum: 12.05. 2022. godine   OPĆINSKOG VIJEĆA TRAVNIK 
 
T r a v n i k                                                                           Vlatka Lovrinović, dipl. teolog,s.r. 

BOSNA I HERCEGOVINA  
FEDERACIJA BOSNE I HERCEGOVINE 
SREDNJEBOSANSKI KANTON/KANTON SREDIŠNJA BOSNA 
OPĆINA TRAVNIK 
N A Č E L N I K 
 

  
Na osnovu člana 15. alineja 8. Zakona o principima lokalne samouprave (Službene novine 

Federacije BiH", broj: 49/06, 51/09), člana 1. i 2. Uredbe o poslovima osnovne djelatnosti iz 
nadležnosti organa državne službe koje obavljaju državni službenici, uslovima za vršenje tih 
poslova i ostvarivanju određenih prava iz radnog odnosa („Službene novine Federacije BiH“, broj: 
35/04, 3/06, 9/12 i 8/14), načelnik Općine Travnik d o n o s i 
 
 

P R A V I L N I K 
o dopuni Pravilnika 

o unutrašnjoj organizaciji službi za upravu Općine Travnik 
 

Član 1. 
 

U Pravilniku o unutrašnjoj organizaciji službi za upravu Općine Travnik („Službene novine 
Općine Travnik“, broj: 15/21) u članu 105. tačka 3. uslovi, dopunjava se na kraju rečenice i glasi – 
„bio tehnički fakultet”. 

 
Član 2. 

 
Dopune Pravilnika stupaju na snagu narednog dana od dana objavljivanja u „Službenim 

novinama Općine Travnik“. 
 
 
Obradila: Mirjana Lovrinović, dipl.iur 
 
 
 
Broj:01-04-1-57-1909-1/22   N A Č E L N I K 
Datum:16.05.2021.godina       
     dr.sci. Kenan Dautović,s.r.  

BOSNA I HERCEGOVINA  
FEDERACIJA BOSNE I HERCEGOVINE 
SREDNJEBOSANSKI KANTON/KANTON SREDIŠNJA BOSNA 
OPĆINA TRAVNIK 
N A Č E L N I K 
 

  
Na temelju članka 15. alineja 8. Zakona o principima lokalne samouprave (Službene novine 

Federacije BiH", broj: 49/06, 51/09), članka 1. i 2. Uredbe o poslovima temeljne djelatnosti iz 
nadležnosti organa državne službe koje obavljaju državni službenici, uvjetima za vršenje tih poslova i 
ostvarivanju određenih prava iz radnog odnosa („Službene novine Federacije BiH“, broj: 35/04, 3/06, 
9/12 i 8/14), načelnik Općine Travnik d o n o s i 
 
 

P R A V I L N I K 
o dopuni Pravilnika 

o unutarnjem ustrojstvu službi za upravu Općine Travnik 
 

Članak 1. 
 

U Pravilniku o unutarnjem ustrojstvu službi za upravu Općine Travnik („Službene novine 
Općine Travnik“, broj: 15/21) u članku 105. točka 3. uvjeti, dopunjava se na kraju rečenice i glasi – „bio 
tehnički fakultet”. 

 
Članak 2. 

 
Dopune Pravilnika stupaju na snagu narednog dana od dana objavljivanja u „Službenim 

novinama Općine Travnik“. 
 
 
Broj:01-04-1-57-1909-1/22   N A Č E L N I K 
Nadnevak:16.05.2021.godina       
     d r . s c i .  K e n a n  D a u t o v i ć , v . r .  

SADRŽAJ 

 
57 Zaključak i Plan novčanih tokova za maj    

2022. godine 
58  Odluka o usvajanju Programa izrade 

katastra komunalnih uređaja općine 
Travnik 

59 Program izrade katastra komunalnih 
uređaja općine Travnik 

60 Odluka o izmjenama i dopunama Odluke o 
uslovima i načinu davanja u zakup 
poslovnih zgrada i poslovnih prostorija 

61 Odluka o zatvaranju kolektivnog 
centra/naselja Dolac na Lašvi kroz 
implementaciju projekta CEB II 
„Zatvaranje kolektivnih centara kroz 
omogućavanje javnih stambenih rješenja „ 
Podprojekat Općina Travnik“ 

62 Program novčanih poticaja za unapređenje 
poljoprivredne proizvodnje Općine 
Travnik za 2022. godinu 

63 Pravilnik o dopuni Pravilnika o 
unutrašnjoj organizaciji Općine Travnik 

 
 

 
KAZALO 

 
57 Zaključak i Plan novčanih tokova za maj    

2022. godine 
58  Odluka o usvajanju Programa izrade 

katastra komunalnih uređaja općine 
Travnik 

59 Program izrade katastra komunalnih 
uređaja općine Travnik 

60 Odluka o izmjenama i dopunama Odluke o 
uvjetima i načinu davanja u zakup 
poslovnih zgrada i poslovnih prostorija 

61 Odluka o zatvaranju kolektivnog 
centra/naselja Dolac na Lašvi kroz 
implementaciju projekta CEB II 
„Zatvaranje kolektivnih centara kroz 
omogućavanje javnih stambenih rješenja „ 
Podprojekat Općina Travnik“ 

62 Program novčanih poticaja za unapređenje 
poljoprivredne proizvodnje Općine 
Travnik za 2022. godinu 

63 Pravilnik o dopuni Pravilnika o 
unutarnjem ustrojstvu Općine Travnik 

 
 

 
 
 

„TEKST NIJE LEKTORIRAN/LEKTORISAN“ 
 

Izdavač/nakladnik: Općina Travnik, Konatur bb 
Odgovorni urednik: Daul Aida, tajnik/sekretar Općine - priprema Lidija Gržić telefon: 

511-685 
E-mail: aida.daul@opcinatravnik.com.ba ; lidija.grzic@opcinatravnik.com.ba 

